
მედიამონიტორინგი 18.01.2017
ტელევიზია  
18.01.2017
არხი: 	ტვ პირველი	
გადაცემა: საქმიანი დილა TV1
თბილისში, სამშობიარო კლინიკებისთვის დონეების მინიჭების პროცესი დასრულდა. მთელი ქვეყნის მასშტაბით, კი რეგიონალიზაციის პროგრამის დასრულება 2017 წელს იგეგმება. რამდენი 1, 2 და 3-ე დონის კლინიკა გვაქვს ამ დროისთვის დედაქალაქში? პერინატალური რეგიონალიზაციის ფარგლებში თბილისის მასშტაბით 21 სამშობიარო კლინიკა შეფასდა. საკოორდინაციო საბჭოს მიერ კი დონე 16 განესაზღვრა. მათგან 4 მესამე კატეგორიაში მოხვდა, რაც იმას ნიშნავს, რომ ყველაზე მძიმე სირთულის პაციენტების მიღება თბილისში მოქმედ 4 სამშობიარო სახლს შეეძლება. დანარჩენი 12 მეორე კატეგორიით შეფასდა. 5 კლინიკას კი მეორე კატეგორიაში მოსახვედრად მითითებების შესრულება დაევალათ, რისთვისაც გარკვეული პერიოდი მიეცათ. თბილისის გარდა 3-ე დონე ქუთაისში მოქმედ 1 და ბათუმში არსებულ 2 სამშობიაროს სახლს განესაზღვრა, ანუ სულ საქართველოში 7 მესამე დონის კლინიკა არსებობს.
http://mediamonitoring.ge/mms/includes/video/video.php?id=4205241
--- 

17.01.2017
არხი: 	I არხი
გადაცემა: ეკონომეტრი
ჯანდაცვის სამინისტროს შრომის ინსპექტირების დეპარტამენტმა ახლახან 2016 წლის ანგარიში გამოაქვეყნა. ანგარიშის მიხედვით, ქვეყნის მასშტაბით, 176 ობიექტი შემოწმდა, ასევე შესაძლო შრომითი ექსპლოატაციის გამოსავლენად განხორციელდა 99 კომპანიის ინსპექტირება. ექსპლოატაციის შესაძლო ნიშნების არსებობის გამო, ერთ-ერთი კომპანიის საქმე შინაგან საქმეთა სამინისტროს გადაეგზავნა გამოსაკვლევად.  ანგარიშის პრეზენტაციისას ცნობილ გახდა, რომ 2017 წლის გეგმის ფარგლებში, მომზადდა კანონპროექტი "შრომის უსაფრთხოებისა და ჯანმრთელობის დაცვის შესახებ", რომელიც უახლოეს პერიოდში გადაეცემა ეკონომიკის სამინისტროს, შემდეგ კი - პარლამენტს. არასამთავრობოებმა და NDI ყურადღება გაამახვილეს შრომასთან დაკავშირებულ პრობლემებზე, რადგან საზოგადოების მხრიდან ამასთან დაკავშირებით ყველაზე მეტი პრეტენზია არსებობს. რამდენად დაცულია ქვეყანაში შრომის უფლებები და როგორია ქვეყნის სტრატეგია? თემაზე ეკონომეტრის სტუმარია შრომის ინსპექციის დეპარტამენტის უფროსი ლევან ჟორჟოლიანი.
http://mediamonitoring.ge/mms/includes/video/video.php?id=4204495
--- 

17.01.2017
არხი: 	I არხი	
გადაცემა: რეალური სივრცე 17:00
რას ცვლის დაფინანსების ახალი წესი ფსიქიკური ჯანმრთელობის პრობლემების მქონე პაციენტებისთვის? ამ თემაზე სასუბროთ გადაცემის სტუმარია მარინა დარახველიძე
http://mediamonitoring.ge/mms/includes/video/video.php?id=4204352
--- 

17.01.2017
არხი: მაესტრო	
გადაცემა:კონტაქტი რვაზე
აღმოჩნდა, რომ ნარკოლოგები ახალი და საკმაოდ სახიფათო ნივთიერების შემადგენლობას იკვლევენ, საუბარია ამფეტამინის სახელით გავრცელებულ, სავარაუდოდ ვიზუალურად გამოიყურება თეთრი ფხვნილის მასაზე, რომელიც წამალ-დამოკიდებულთა ინტერესს დაბალი ფასის გამო იწვევს და ფატალური შედეგით სრულდება, არსებული ინფორმაციით ამ ნარკოტიკს ბოლო პერიოდში 3 ადამიანი ემსხვერპლა. ამფეტამინის შესახებ ინფორმაციას ფლობს ჯანდაცვის სამინისტრო უწყებაში ორი მთავარი მიმრთულებით, მოწოდების შემცირება პრევენცია, ცნობიერების ამაღლება  და უკვე დამდგარი შედეგების მკურნალობა რეაბილიტაციაზე მუშაობენ
http://mediamonitoring.ge/mms/includes/video/video.php?id=4204991
იმედი-ქრონიკა 20:00- http://mediamonitoring.ge/mms/includes/video/video.php?id=4205145
ტელეკომპანია იბერია - ახალი ამბები 19:00-
http://mediamonitoring.ge/mms/includes/video/video.php?id=4204947
მაესტრო - კონტაქტი 18:00- http://mediamonitoring.ge/mms/includes/video/video.php?id=4204683
--- 


17.01.2017
არხი: 	მაესტრო
გადაცემა: კონტაქტი 15:00
34 წლის ნიკოლოზ ფოჩხიძეს დახმარება სჭრდება. მას ნერვული გარსის სინოვიალური სარკომა დაუდგინეს. მისი ჯანმრთელობის მდგომარეობა დღითიდღე მძმდება. სხივური თერაპიისათვის საჭირო თანხის მოგროვებას კი ოჯახი ვერ ახერხებს.
http://mediamonitoring.ge/mms/includes/video/video.php?id=4204069
--- 

17.01.2017
არხი: 	მაესტრო
გადაცემა: კონტაქტი 12:00
გოდერძის უღელტეხილზე მიღებული ტრავმის შედეგად გარდაცვლილის ოჯახი დუმილს არღვევს. საქმე ეხება სათხილამურო ტრასაზე მომხდარ შემთხვევას. დაღუპულის ოჯახის წევრები უსაფრთხოებისწესების დარღვევაზე აკეთებენ აქცენტს. კურორტის ადმინისტრაცია კი გადაცდომებს გამორიცხავს. ფაქტზე ძიება მიმდიანრეობს.
http://mediamonitoring.ge/mms/includes/video/video.php?id=4203853
--- 




ინტერნეტი
18.01.2017
მედიასაშუალება: http://www.interpressnews.ge/ge/sazogadoeba/415055-davith-sergeenko-zogierthma-klinikam-thankhebi-dakharja-menejmentis-kethildgheobaze-da-mcire-natsili-mimartha-pacientebze-amis-atanas-ar-vapirebth.html
დავით სერგეენკო - ზოგიერთმა კლინიკამ თანხები დახარჯა მენეჯმენტის კეთილდღეობაზე და მცირე ნაწილი მიმართა პაციენტებზე - ამის ატანას არ ვაპირებთ
საქართველოს ჯანდაცვის მინისტრის დავით სერგეენკოს განცხადებით, რიგმა კლინიკებმა საყოველთაო ჯანდაცვით გათვალისწინებული თანხები დახარჯეს მენეჯმენტის კეთილდღეობასა და დივიდენდებზე და მხოლოდ მცირედი ნაწილი მიმართეს მედპერსონალსა და პაციენტებზე.  როგორც სერგეენკომ წამყვანი კლინიკების ხელმძღვანელებთან შეხვედრაზე განაცხადა, ჯანდაცვის სამინისტრო ასეთ მიდგომას არ შეეგუება და ასეთ კლინიკებთან სამომავლოდ თანამშრომლობას არ გააგრძელებს.  ”საყოველთაო ჯანდაცვა უდავოდ და დადასტურებულად მიჩნეულია როგორც ერთ-ერთი ყველაზე დიდი პროექტი, რომელმაც მოსახლეობის უდიდეს ნაწილს მისცა შვება და დაიცვა ისინი. ალბათ გაიხსენებთ, რომ ამ 4 წლის განმავლობაში, ჯანდაცვის სამინისტროს არც ერთხელ გამოუყენებია რეპრესიული მეთოდები, სამაგალითო დასჯები და არც მომავალში ვაპირებთ ამის გაკეთებას. თუმცა ეს არ ნიშნავს, რომ სახელმწიფო არ დაიცავს სახელმწიფო ინტერესებს. ჩვენმა ასეთმა მიდგომამ რიგ კლინიკებს შეუქმნა მცდარი მოლოდინები. მათ დაიწყეს ზრუნვა იმაზე, რომ ეს თანხები დაეხარჯათ მენეჯმენტის კეთილდღეობასა და დივიდენდებზე და მინიმალური მიემართათ პაციენტებისთვის. ამის ატანას არც ვაპირებდით და არც ვაპირებთ მომავალში”, - განაცხადა სერგეენკომ.  მინისტრმა კონკრეტული მაგალითები დაასახელა კლინიკების მხრიდან ე.წ. არაპირდაპირი ხარჯვის.  ”ანალიზის შედეგად დავინახეთ, რომ იკვეთება კლინიკები, ჩვენს მიერ გადახდილი თანხების უდიდესი ნაწილი მიემართება ე.წ. არაპირდაპირ ხარჯებისკენ რაც არის მენეჯმენტის და მმართველების მოგება და მინიმალური ნაწილი მიემართება პაციენტის მოვლისკენ, ექიმების, ექნთების და მედპერსონალის ანაზღაურებისკენ ვინც უშუალოდ უვლის პაციენტებს. ჩვენ, ვერ ვიქნებით ვერანაირად მომართულები, რომ ასეთ კლინიკებთან გავაგრძელოთ თანამშრომლობა. იკვეთება კლინიკები, რომლებმაც არარსებული ნონსენსი მოიფიქრეს და დააფუძნეს ისეთი ფრაგმენტული სერვისები, როგორც არის მაგალითად მხოლოდ რეანიმაციული განყოფილება - ქუჩიდან იღებენ პაციენტს და ქუჩაშივე უშვებენ. ასეთი ფრაგმენტული სერვისების მომწოდებლებთან ვერ ვიქნებით მომართულები, რომ გავაგრძელოთ ურთიერთობა. მიუხედავად იმისა, რომ სახელმწიფო მოწესრიგებულად იხდის თანხებს და თავისთავად ცხადია, რომ არა ყველა მოთხოვნილ თანხას (ანალიზი კეთდება და რასაც ვთვლით, რომ არაჯეროვნად მოთხოვნილია თანხა, იმ ნაწილს ვაჩერებთ), იკვეთება სიტუაციები, როდესაც თითქმის 90% გადახდილია მოთხოვნილი თანხის, 10% დარჩენილია როგორც სადავო და კლინიკის მენეჯმენტი ამას იყენებს საფუძვლად, რომ ექიმებს და ექთნებს უთხრას, რომ სახელმწიფო არ გვიხდის ფულს და ამიტომ გიგვიანებთ ხელფასებს. ამ დროს, 90% გადახდილი გვაქვს და 10%-იც ძალიან მალე მოგვარდებოდა, რომ ამ კლინიკებთან საქმიანი ურთიერთთანამშრომლობა გვქონოდა. რა თქმა უნდა, ჩვენ ვერ ვიქნებით მომართული ასეთ კლინიკებთან გავაგრძელოთ ისეთივე ურთიერთობები, როგორც იყო”, - აღნიშნა სერგეენკომ.
---  

18.01.2017
მედიასაშუალება: http://www.interpressnews.ge/geo/sazogadoeba/415058-davith-sergeenko-saministro-erth-erth-did-klinikas-ezos-motsesrigebas-sthkhovs-rasac-ar-akethebs.html
დავით სერგეენკო - სამინისტრო ერთ-ერთ დიდ კლინიკას ეზოს მოწესრიგებას სთხოვს, რასაც არ აკეთებს
ჯანდაცვის სამინისტრო ერთ-ერთ დიდ კლინიკურ გაერთიანებას თითქმის ნახევარი წლის განმავლობაში სთხოვს, ეზო მოაწესრიგოს, თუმცა გვეუბნებიან, რომ ამას ვერ მოახერხებენ, - ამის შესახებ წამყვანი კლინიკების ხელმძღვანელებთან შეხვედრაზე ჯანდაცვის მინისტრმა დავით სერგეენკომ განაცხადა. მისი თქმით, ეს აჩვენებს კლინიკების მხრიდან სახელწმიფოსადმი დამოკიდებულებას.  ”ერთ-ერთი დიდი კლინიკური გაერთიანების ეზოში მოქცეულია რამდენიმე წამყვანი კლინიკა, თითქმის ნახევარი წლის განმავლობაში ჯანდაცვის სამინისტრო სთხოვს, რომ ეზო მოაწესრიგოს და სამედიცინო ნარჩენები არ ეყაროს, თუმცა მათგან ვისმენთ, რომ ეს ტერიტორია განაწილებული არ არის კლინიკებზე და ეს როგორ მოვახერხოთო? მაგრამ, სამაგიეროდ, შესასვლელში არის შლაგბაუმი, რომელიც ყველაზე უფრო გამართული აპარატია იმ კლინიკაში, მოწესრიგებულად მუშაობს და მჯერა, რომ ამ შლაგბაუმის შემოსავლებს დიდი წარმატებით ინაწილებენ, იმის მიუხედავად, რომ ტერიტორია თითქოსდა არ აქვთ განაწილებული. ეს თითქოს მარტივია, მაგრამ ეს აჩვენებს დამოკიდებულებას კლინიკების მხრიდან სახელმწიფოსადმი”, - აღნიშნა სერგეენკომ.
--- 

18.01.2017
მედიასაშუალება: http://www.ipress.ge/new/57913-sergeenko-zog-klinikashi-chven-mier-gadakhdili-tankhebis-didi-natsili-aramiznobrivad-ikharjeba
სერგეენკო: ზოგ კლინიკაში ჩვენ მიერ გადახდილი თანხების დიდი ნაწილი არამიზნობრივად იხარჯება
ჯანდაცვის მინისტრის, დავით სერგეენკოს განცხადებით, არიან რიგი კლინიკები, რომლებიც სამინისტროს მიერ გადახდილი თანხების დიდი ნაწილი მიემართება ე.წ არაპირდაპირი ხარჯებისკენ, ანუ მენეჯერებისა და მმართველების მოგებისკენ.  სერგეენკოს განმარტებით, სამინისტრო ასეთ კლინიკებთან თანამშრომლობის გაგრძელებას არ აპირებს.  "როდესაც ერთ-ერთ დიდ კლინიკურ გაერთიანებას, როდესაც ერთ შენობაში, ერთ ეზოში მოქცეულია რამდენიმე წამყვანი კლინიკა თითქმის ნახევარი წლის განმავლობაში ჯანდაცვის სამინისტრო უმორჩილესად თხოვს, რომ ეზო მოაწესრიგონ და სამედიცინო ნარჩენები არ ეყაროს ეზოში, მათგან ვისმენთ, რომ ეს ტერიტორია არ არის განაწილებული კლინიკებზე და აბა, როგორ მოვახერხოთო, მაგრამ შესასვლელში "შლაგბაუმი", რომელიც, ალბათ, ყველაზე უფრო გამართული აპარატია იმ კლინიკაში მოწესრიგებულად მუშაობს და მჯერა, რომ ამ "შლაგბაუმის" შემოსავლებს დიდი წარმატებით ინაწილებენ მიუხედავად იმისა, რომ ტერიტორია ვითომდა არ აქვთ განაწილებული. ეს თითქოს მარტივია, მაგრამ აჩვენებს კლინიკების სახელმწიფოსადმი დამოკიდებულებას.  იკვეთება კლინიკები, რომელსაც ანალიზის შედეგად დავინახეთ, რომ ჩვენ მიერ გადახდილი თანხების უდიდესი ნაწილი მიემართება ე.წ არაპირდაპირი ხარჯებისკენ, რაც მენეჯმენტისა და მმართველების მოგებაა და მინიმალური ნაწილი მიემართება პაციენტის მოვლისკენ, იმ ექიმების, ექთნების, პერსონალის ანაზღაურებისკენ, ვინც უშუალოდ უვლის პაციენტს. რა თქმა უნდა, ჩვენ ვერანაირად ვიქნებით მომართულები, რომ ასეთ კლინიკებთან გავაგრძელოთ თანამშრომლობა",- აღნიშნა სერგეენკომ.
--- 

18.01.2017
მედიასაშუალება: http://www.newposts.ge/?l=G&id=129944-%E1%83%A1%E1%83%94%E1%83%A0%E1%83%92%E1%83%94%E1%83%94%E1%83%9C%E1%83%99%E1%83%9D%2C+%E1%83%99%E1%83%9A%E1%83%98%E1%83%9C%E1%83%98%E1%83%99%E1%83%94%E1%83%91%E1%83%98%2C+%E1%83%AF%E1%83%90%E1%83%9C%E1%83%93%E1%83%90%E1%83%AA%E1%83%95%E1%83%90
თანხების არამიზნობრივი ხარჯვა სახელმწიფოსა და პაციენტის ხარჯზე - სერგეენკო კლინიკებს ტყუილსა და მანიპულირებაში ამხელს
ჯანდაცვის მინისტრს სამედიცინო დაწესებულებებთან შენიშვნები აქვს, რის გამოც მათ ძირითად ნაწილთან საყოველთო დაზღვევის სახელმწიფო პროგრამის ფარგლებში თანამშრომლობას წყვეტს. საქართველოს ჯანდაცვის მინისტრის დავით სერგეენკო წამყვანი კლინიკების ხელმძღვანელებს შეხვდა. შეხვედრის ძირითადი თემა რეფორმების მეორე ტალღის მიმდინარეობა იყო. „ჩვენ დავასრულეთ მოსამზადებელი პერიოდი, მოვამზადეთ გარკვეული რიგი რეფორმებისა. საყოველთაო ჯანდაცვა უდაოდ და დადასტურებულად მიჩნეულია როგორც ერთ-ერთი ყველაზე დიდი პროექტი, რომელმაც მოსახლეობის უდიდეს ნაწილს მისცა შვება და დაიცვა ისინი. ამ ოთხი წლის განმავლობაში ჯანდაცვის სამინისტროს არც ერთხელ არ გამოუყენებია რეპრესიული მეთოდები, სამაგალითო დასჯები და ასე შემდეგ, არც მომავალში ვაპირებთ ამის გაკეთებას, მაგრამ ეს იმას არ ნიშნავს, რომ სახელმწიფო არ დაიცავს მის ინტერესებს. ჩვენმა პოზიციამ, ვფიქრობ, რომ რიგ კლინიკებს შეუქმნა აშკარა ყალბი მოლოდინები, რომ მათ დაიწყეს ზრუნვა თანხა დაეხარჯათ მენეჯმენტის კეთილდღეობასა და დივიდენდებზე, მინიმალური კი მიემართად პაციენტებისთვის. ამას ახლავე გიდასტურებთ, რომ ამის ატანას არც ვაპირებდით და არც მომავალში ვაპირებთ. იკვეთება კლინიკები, რომლებსაც ანალიზის შედეგად, ჩვენს მიერ გადახდილი თანხების უდიდესი ნაწილი მიემართება ეგრეთ წოდებული არაპირდაპირი ხარჯებისკენ, ეს არის მენეჯმენტისა და მმართველობის მოგება და მინიმალური ნაწილი მიემართება პაციენტის მოვლისკენ და იმ ექიმებისა თუ პერსონალის ანაზღაურებისკენ, ვინც უშუალოდ უვლის პაციენტს. რა თქმა უნდა ჩვენ ვერ ვიქნებით ვერანაირად მომართულები, რომ ასეთ კლინიკებთან გავაგრძელოთ თანამშრომლობა. იკვეთებიან კლინიკები, რომლებმაც არარსებული ნონსენსი მოიფიქრეს და დააფუძნეს ისეთი ფრაგმენტული სერვისები, როგორიც არის მაგალითად მხოლოდ რეანიმაციული განყოფილება, ქუჩიდან იღებენ პაციენტს და ქუჩაშივე უშვებენ. გიდასტურებთ, რომ ასეთი ფრაგმენტული სერვისების მომწოდებლებთან ჩვენ ვერ ვიქნებით მომართულები, რომ გავაგრძელოთ ურთიერთობა. ანალიზის შედეგად გამოიკვეთა სიტუაცია, მიუხედავად იმისა, რომ სახელმწიფო იხდის თანხებს და თავისთავად ცხადია, რომ არა ყველა მოთხოვნილ თანხას, აქ ანალიზი კეთდება და რასაც ვთვლით, რომ ეს არის არაჯეროვნად მოთხოვნილი თანხა, იმ ნაწილს ვაჩერებთ, იკვეთება სიტუაციები, როდესაც თითქმის 90% გადახდილი არის მოთხოვნილი თანხის, 10% დარჩენილია და კლინიკის მენეჯმენტი ამას იყენებს, რომ ექიმებს, ექთნებს და პაციენტებს უთხრას, რომ სახელმწიფო არ გვიხდის ფულს, გვიგვიანებს და ამიტომ ვერ გიხდით ხელფასებსო, ამ დროს 90% გადახდილი გვაქვს და 10%-იც ძალიან მალე მოგვარდებოდა, რომ ამ კლინიკებისგან ჩვენ საქმიანი ურთიერთთანამშრომლობა გვქონოდა. რა თქმა უნდა, ჩვენ ვერ ვიქნებით მომართულები იქეთ, რომ ასეთ კლინიკებთან გავაგრძელოთ მომავალში ასეთი ტიპის ურთიერთობა. მიმართულებები, რომლებიც დაწერილია და ჩამოყალიბებულია, გაწერილია სამოქმედო გეგმაში, მეორე ტალღის რეფორმების სამოქმედო გეგმაში“, - განაცხადა დავით სერგეენკომ.
--- 

18.01.2017
მედიასაშუალება: http://pirveliradio.ge/index.php?newsid=79869
კლინიკებმა თანხები დახარჯეს მენეჯმენტის კეთილდღეობაზე და მცირე ნაწილი პაციენტებზე - სერგეენკო კლინიკებს აფრთხილებს 
ჯანდაცვის მინისტრი კლინიკების მხრიდან ე.წ. არაპირდაპირი ხარჯვის შესახებ საუბრობს და აცხადებს, რომ ჯანდაცვის სამინისტრო ასეთ მიდგომას არ შეეგუება და ასეთ კლინიკებთან სამომავლოდ თანამშრომლობას არ გააგრძელებს. ”საყოველთაო ჯანდაცვა უდავოდ და დადასტურებულად მიჩნეულია როგორც ერთ-ერთი ყველაზე დიდი პროექტი, რომელმაც მოსახლეობის უდიდეს ნაწილს მისცა შვება და დაიცვა ისინი. ალბათ გაიხსენებთ, რომ ამ 4 წლის განმავლობაში, ჯანდაცვის სამინისტროს არც ერთხელ გამოუყენებია რეპრესიული მეთოდები, სამაგალითო დასჯები და არც მომავალში ვაპირებთ ამის გაკეთებას. თუმცა ეს არ ნიშნავს, რომ სახელმწიფო არ დაიცავს სახელმწიფო ინტერესებს. ჩვენმა ასეთმა მიდგომამ რიგ კლინიკებს შეუქმნა მცდარი მოლოდინები. მათ დაიწყეს ზრუნვა იმაზე, რომ ეს თანხები დაეხარჯათ მენეჯმენტის კეთილდღეობასა და დივიდენდებზე და მინიმალური მიემართათ პაციენტებისთვის. ამის ატანას არც ვაპირებდით და არც ვაპირებთ მომავალში. ანალიზის შედეგად დავინახეთ, რომ იკვეთება კლინიკები, ჩვენს მიერ გადახდილი თანხების უდიდესი ნაწილი მიემართება ე.წ. არაპირდაპირ ხარჯებისკენ რაც არის მენეჯმენტის და მმართველების მოგება და მინიმალური ნაწილი მიემართება პაციენტის მოვლისკენ, ექიმების, ექნთების და მედპერსონალის ანაზღაურებისკენ ვინც უშუალოდ უვლის პაციენტებს. ჩვენ, ვერ ვიქნებით ვერანაირად მომართულები, რომ ასეთ კლინიკებთან გავაგრძელოთ თანამშრომლობა. იკვეთება კლინიკები, რომლებმაც არარსებული ნონსენსი მოიფიქრეს და დააფუძნეს ისეთი ფრაგმენტული სერვისები, როგორც არის მაგალითად მხოლოდ რეანიმაციული განყოფილება - ქუჩიდან იღებენ პაციენტს და ქუჩაშივე უშვებენ. ასეთი ფრაგმენტული სერვისების მომწოდებლებთან ვერ ვიქნებით მომართულები, რომ გავაგრძელოთ ურთიერთობა. მიუხედავად იმისა, რომ სახელმწიფო მოწესრიგებულად იხდის თანხებს და თავისთავად ცხადია, რომ არა ყველა მოთხოვნილ თანხას (ანალიზი კეთდება და რასაც ვთვლით, რომ არაჯეროვნად მოთხოვნილია თანხა, იმ ნაწილს ვაჩერებთ), იკვეთება სიტუაციები, როდესაც თითქმის 90% გადახდილია მოთხოვნილი თანხის, 10% დარჩენილია როგორც სადავო და კლინიკის მენეჯმენტი ამას იყენებს საფუძვლად, რომ ექიმებს და ექთნებს უთხრას, რომ სახელმწიფო არ გვიხდის ფულს და ამიტომ გიგვიანებთ ხელფასებს. ამ დროს, 90% გადახდილი გვაქვს და 10%-იც ძალიან მალე მოგვარდებოდა, რომ ამ კლინიკებთან საქმიანი ურთიერთთანამშრომლობა გვქონოდა. რა თქმა უნდა, ჩვენ ვერ ვიქნებით მომართული ასეთ კლინიკებთან გავაგრძელოთ ისეთივე ურთიერთობები, როგორც იყო”, - განაცხადა დავით სერგეენკომ წამყვანი კლინიკების ხელმძღვანელებთან შეხვედრაზე.
--- 

18.01.2017
მედიასაშუალება: http://www.interpressnews.ge/geo/politika/415065-akaki-zoidze-klinikebis-natsils-saamqroebs-utsodebs.html
აკაკი ზოიძე კლინიკების ნაწილს საამქროებს უწოდებს
ჯანდაცვის საპარლამენტო კომიტეტის თავმჯდომარე აკაკი ზოიძე კლინიკების ნაწილს საამქროებს უწოდებს, რომლებიც ხშირ შემთხვევაში „პაციენტების ინტერესების საზიანოდ სახელმწიფოდან ფულის გადამუშავებას“ ემსახურებიან. შესაბამისი განცხადება აკაკი ზოიძემ ჯანდაცვის სამინისტროში გამართულ შეხვედრაზე გააკეთა.  ჯანდაცვის მინისტრი დავით სერგეენკო წამყვანი კლინიკების ხელმძღვანელებს ხვდება, სადაც საყოველთაო ჯანდაცვის პროგრამაში დაგეგმილ ცვლილებებზეა საუბარი. აკაკი ზოიძის განცხადებით, დაგროვდა გამოცდილება, რომ საყოველთაო ჯანდაცვის პროგრამის სრულყოფა დაიწყოს. „ძალიან მისასალმებელია ის ფაქტი, რომ ეს იწყება სწორედ პაციენტის უსაფრთხოების, სამედიცინო მომსახურების ხარისხის მიმართულებით, ეს არის ძირითადი ლოზუნგი. ამ მიზანს მოემსახურება ყველა ის ცვლილება, რაც მოხდება პროგრამაში. ამავდროულად, ხარისხიანი მომსახურება ჩვეულებრივ ხარჯეფექტიანი მომსახურებაა, შესაბამისად, ეს ასევე იმ თანხების დაზოგვის საშუალებას მისცემს, რომელიც საჭიროა, რათა ჩვენს უმწეო მოქალაქეებს გავუფართოვოთ სამედიცინო მომსახურებით პაკეტი და რა პრობლემებიც დღეს არის წამლებთან მიმართებაში, განსაკუთრებით მოწყვლად ნაწილს მიეწოდოს ეს მომსახურება და პაკეტში ჩავრთოთ ამბულატორიული მედიკამენტები. პირველ ეტაპზე მოხდება ყველაზე ოდიოზური, კლინიკებს ვერ დავარქმევდი, არაერთხელ ვუწოდე, რასაც ვფიქრობ, ეს არის საამქრო, რომელიც ემსახურება კონკრეტულად სახელმწიფოდან ფულის გადამუშავებას იმ ადამიანების ინტერესებისთვის, რომლებიც ამ საამქროებს ფლობენ, ხშირ შემთხვევაში პაციენტების ინტერესების საზიანოდ. ამ შემთხვევაში, პირველი ამოცანა მოქალაქეებზე ზრუნვაა, სახელმწიფო ინტერესი ამ შემთხვევაში, სწორედ პაციენტის ინტერესია, ერთადერთი და პრიმა ამოცანა სწორედ ეს გახლავთ“, - განაცხადა აკაკი ზოიძემ. ჯანდაცვის მინისტრის შეხვედრა წამყვანი კლინიკების ხელმძღვანელებთან ჯანდაცვის სამინისტროში დახურულ კარს მიღმა მიმდინარეობს.
--- 

17.01.2017
მედიასაშუალება: http://www.for.ge/view.php?for_id=47664&cat=3
თოვლის ბაბუასთვის მიწერილი წერილი სოციალურმა აგენტმა პრობლემად აქცია
თოვლის ბაბუასთვის მიწერილი წერილი სანანებელი გაუხდა სოციალურად დაცველ, მრავალშვილიან ოჯახს. სოციალურად დაუცველმა, გორის რაიონის სოფელ კარალეთში მცხოვრებმა ბავშვებმა ისარგებლეს კონკრეტული საიტით „მისწერე წერილი თოვლის ბაბუას“ და ჯერ კიდევ გასული წლის 8-9 დეკემბერს თოვლის ბაბუას პულტიანი მანქანა და ტკბილეული სთხოვეს. ცოტა ხანში ბავშვების ამ წერილს „გამოუჩნდა“ თოვლის ბაბუა, რომელიც მათ ოჯახს თავად დაუკავშირდა და უთხრა, რომ წარმოშობით კარალეთის მახლობლად მდებარე ზემო სოფლიდან იყო, მაინც გორისკენ მიდიოდა და აუცილებლად ესტუმრებოდა. სოციალურად დაუცველი, გორის რაიონის სოფელ კარალეთის მკვიდრი ლია სუხიტაშვილი For.ge-სთან საუბარში იხსენებს, რომ მისმა გოგონამ თოვლის ბაბუას თავისი ძმისთვის პულტიანი მანქანა და ტკბილეული სთხოვა კონკრეტული საიტის საშუალებით. „ამ საიტის დამფუძნებელი ქალბატონი თინათინ მაღალაშვილია, რომელიც ამ კეთილ საქმეს აკეთებს ფეისბუქის საშუალებით. იგი ყოველ ახალ წელს ბავშვების წერილებს იღებს და, შეძლებისდაგვარად, მათ წერილებს ეხმაურება. ჩემმა პატარამაც წერილი მისწერა თოვლის ბაბუას, მალე გამოგვეხმაურა ბესიკ საბაშვილი, ისიც ფეისბუქის მომხმარებელი აღმოჩნდა და გვითხრა, რომ თოვლის ბაბუის სახით ჩამოვიდოდა ბავშვების გასაცნობად. რა წამოგიღოთო? არაფერი-მეთქი. თუმცა იმ დროს ბავშვები სიცხიანები მყავდნენ და, რაკი „თოვლის ბაბუამ“ დაიჟინა, მაშინ სიცხის დამწევი წამლები წამოუღეთ-მეთქი. მართლაც, შემოგვიარა, ტკბილეული და წამლები მოუტანა ბავშვებს. დახედა ჩვენს ოჯახს და ნახა, რომ მარტოხელა დედა ვარ, ოთხი შვილი მყავს, სოციალურად დაუცველები ვართ, ნაქირავებ ბინაში ვცხოვრობთ, ქირას სახელმწიფო გვიხდის. გვითხრა, 28-29 დეკემბერსაც უკვე ოფიციალურად ჩამოვალო“,-აღნიშნა ლია სუხიტაშვილმა. მისივე თქმით, მათთან სტუმრობის შემდეგ ბესო საბაშვილმა ფეისბუქგვერდზე დაწერა მათი ოჯახის შესახებ სტატუსი და აღნიშნა, ამ ოჯახს მარტო ჩემგან კი არა, ყველასგან სჭირდება თანადგომა. მის სტატუსს ბევრი გამოეხმაურა. ორი-სამი ადამიანი თანხითაც დაეხმარა მრავალშვილიან დედას. თუმცა პრობლემა მას შემდეგ გაჩნდა, რაც დახმარების ერთმა მსურველმა ამ ოჯახს მაინცდამაინც სოციალურად დაუცველთა ანგარიშზე ჩაურიცხა ასი ლარი. მცირეწლოვანი შვილების დედა აცხადებს, რომ სულ ახლახანს მათთან მივიდა სოციალური აგენტი და უთხრა, თქვენს ანგარიშზე დარიცხულია 80 ლარიო. ლია სუხიტაშვილი საქმეში გარკვევას შეეცადა და სოცაგენტს აუხსნა, რომ საუბარია ერთჯერად დახმარებაზე, რომელიც, სინამდვილეში, არა 80 ლარს, არამედ 100 ლარს შეადგენდა. თუმცა სოცაგენტმა ნაბიჯებით გადაზომა სუხიტაშვილების ნაქირავები სახლი, არ მიაქცია ყურადღება, რომ ბინა ნაქირავები იყო, რასაც, წესით, მონაცემთა ბაზაშიც გადაამოწმებდა და უპასუხა, რომ ოჯახს დახმარება შეუწყდებოდა. „გამოდის, რომ 80 ლარის გამო სოციალური დახმარება შეგვიწყვიტეს?! სოციალური აგენტი 35-38 წლამდე მამაკაცი იყო, მისთვის არც სახელი მიკითხავს, არც გვარი. მითხრა, გადამოწმებაზე ხართო. ვიფიქრე, ჩვეულებრივი გადამოწმება იყო და ვკითხე, ნეტავ, ამ თვეში ავიღებ დახმარებას? მიპასუხა, აიღებ კი არა, დახმარება შეგიჩერდებაო. ცრემლები წამომოვიდა, ვუთხარი, ძალიან გთხოვთ, სულ გათვლილი მაქვს ეს სოციალური შემწეობა, ყოველთვიური 252 ლარი-მეთქი. ახლაც შეშა არ მაქვს, ოთხი შვილი მყავს, რამდენი რამ სჭირდებათ ბავშვებს-თქო. მითხრა, ჩემზე არაფერია დამოკიდებული, მე ნურაფერში დამადანაშაულებთ, ყველაფერს კომპიუტერი წყვეტსო. სახლიდან გასვლისას ვუთხარი, ოთხი წლის წინ არ მენიშნებოდა დახმარება, სანამ განქორწინება არ გავაკეთე და მაშინაც გამგეობამ მიშუამდგომლა; ახლაც თბილისში გამგეობიდან რომ გავგზავნო წერილი-მეთქი? პრეზიდენტის სურათიც რომ აუკრათ უკან, აზრი არ ექნება, რადგან ყველაფერს კომპიუტერი გადაწყვეტსო. ბოლოს, ეტყობა, შევეცოდე, ბავშვები საწოლში იწვნენ, შეშა არ მქონდა და მითხრა, ჯერ ნუ ინერვიულებთ, შეიძლება, სულაც მაღალი ქულები დაგიწერონ და, იქნებ, დახმარება დაგინიშნონო, მაგრამ არ ვიცი, 20 იანვარს თანხა დამერიცხება თუ არა. ახლაც მეზობელმა მომცა ერთი კუნძი, რომ იმით გამეთბო ბავშვები“. მოგვიანებით ლია სუხიტაშვილმა ადგილობრივ სოციალურ სააგენტოსაც მიაკითხა და გააფრთხილა, თუ დახმარება შეუწყდებოდა, არ გაჩერდებოდა და შვილებთან ერთად ქუჩაში დადგებოდა. იქაც დაამშვიდეს, დაელოდეთ, იქნებ, სულაც მაღალი ქულები დაგიწერონ და მერე იმოქმედეთო. თუმცა კარალეთში მცხოვრები ქალბატონის თქმით, მიუხედავად იმისა, რომ ბევრი ადამიანისგან გრძნობს დახმარებას, ეს 250 ლარი მისი 12, 11 და 10 წლის გოგონებისა და 4 წლის პატარა გიორგისთვის მაინც ბევრ რამეს ნიშნავდა. ბესიკ საბაშვილი For.ge-სთან საუბარში აცხადებს, რომ გაოგნებულია, რადგან არ ელოდა, რომ მათი მხრიდან გაწეული დახმარება ოთხშვილიან ოჯახს პრობლემად გადაექცეოდა. მისი თქმით, ფეისბუქზე აქცია იყო და ბავშვებს ახალი წლისთვის წერილები დაეწერათ თოვლის ბაბუასთვის. დაახლოებით 250 წერილი იყო, რომელიც მისმა ერთ-ერთმა ფეისბუქმეგობარმა გაავრცელა. თავად საბაშვილმაც ნახა ეს წერილები და რამდენიმე მათგანი წაიკითხა. განსაკუთრებულად დაინტერესდა ერთი ბავშვის წერილით, რომელიც მამიდამისის სოფლიდან - კარალეთიდან იყო. ამ სოფელთან თავად ბესიკ საბაშვილსაც სასიამოვნო მოგონებები აკავშირებდა. გარდა ამისა, იქვე მისი სოფელიცაა და გადაწყვიტა, მოენახულებინა წერილის ავტორი - პატარა ბავშვი. „ბავშვს ველოსიპედი, ტკბილეული უნდოდა, თანაც, მოკრძალებით წერდა სურვილებს. გადავწყვიტე, ამ ბავშვს მე მივეხმარები-თქო. ერთმა-ორმა ადამიანმა თანხით დახმარების სურვილიც გამოთქვა. ბავშვების დედას ანგარიშის ნომერი ვკითხე. ორი ნომერი მომცა, ერთი „საქართველოს ბანკიდან“ და მეორე ანგარიში, რომელზეც სოციალურ დახმარებას ურიცხავდნენ. მართლაც, დახმარების მსურველებმა თანხა „საქართველოს ბანკში“ ჩაურიცხეს, მაგრამ ერთ ადამიანს 80 ლარი ზუსტად იმ ანგარიშზე ჩაურიცხავს, სადაც ამ ოჯახს სოციალური დახმარება ერიცხებოდა. სულ ახლახანს სმს-ი მომწერა ბავშვების დედამ, სოციალური სააგენტოდან მოგვაკითხეს და გვითხრეს, ანგარიშზე რაღაც თანხა აღმოჩნდა, გადამოწმებას ვატარებთ და ამის გამო გეხსნებათ დახმარებაო. გადავირიე, ჩვენ დახმარება გვინდოდა და გამოვიდა, ცუდი გავაკეთეთ? იმედი მაქვს, სოციალური დახმარება აღუდგება და პრობლემები არ შეექმნება ამ ოჯახს“, - გვითხრა ბესიკ საბაშვილმა და განმარტა, რომ არ შეიძლება, სოციალური აგენტები სოციალური დახმარების მოხსნით ემუქრებოდნენ ისედაც გაჭირვებულ ოჯახებს. თუ სოცაგენტებს ლაპარაკი და ადამიანებთან ნორმალური ურთიერთობა არ შეუძლიათ, რა უნდათ მათ სახელმწიფო სამსახურში? ან კიდევ, რას ნიშნავს სახლიდან მუქარით გასვლა, პრეზიდენტის სურათიც რომ მიაკრა, მაინც არაფერი გეშველებათო?! For.ge ჯანდაცვის სამინისტროს სოციალური მომსახურების სააგენტოს საზოგადოებასთან ურთიერთობის სამსახურის უფროსს, ტატა გამყრელიძეს დაუკავშირდა. მან აღნიშნა, რომ ის 100 თუ 80 ლარი, რომელიც ოთხშვილიან დედას ჩაურიცხეს, მათთან არ ასახულა. ამდენად, მათთვის უცნობია, ამ ოჯახს სხვები როგორ და რანაირად დაეხმარნენ. შესაბამისად, საეჭვოა, სოციალურ აგენტს კითხვების დასმა დაეწყო, თანხა რატომ ჩაგირიცხესო. „იმ სოცაგენტმა სულაც არ იცის, თანხა ამ ოჯახს ჩაერიცხა თუ არა. ჯერჯერობით ეს თანხა ჩვენთან არ გამოჩენილა. კონკრეტული თანხა ერთჯერადად რომც ჩარიცხოდა ამ ოჯახს, ეს გავლენას ვერ მოახდენდა მათ დეკლარაციასა და ქულებზე. ეს იყო ჩვეულებრივი გეგმა-გრაფიკით გათვალისწინებული გადამოწმება, რომელიც ოთხ წელიწადში ერთხელ ტარდება. ბოლოს ეს ოჯახი 2013 წელს გადავამოწმეთ და იანვრის თვეში მათ ისევ მოუწიათ გეგმური გადამოწმება. სამწუხაროდ, იმ ორი თვეს, როცა ოჯახი გადამოწმების პროცესშია (ანუ, როცა დეკლარაცია ივსება და შემდეგ ქულა უნდა დაითვალოს), ოჯახი თანხას ვერ მიიღებს; ხოლო, როცა ახალი ქულები დაითვლება, როგორც ჩანს ამ კონკრეტულ ოჯახს ისევ დაბალი ქულა ექნება, ისევ გახდებიან ამ თანხის მიმღებნი და ის ორი თვეც აუნაზღაურდებათ. ამ ოჯახში ოთხი ბავშვია და ოთხბავშვიან ოჯახს ჩვენი პროგრამა ძალიან კარგად ხედავს. შესაბამისად, მათი საჭიროებებიც მეტია. ამდენად, სავარაუდოდ, 20 მარტს ისევ ჩაერიცხებათ თანხა“, -აღნიშნა ტატა გამყრელიძემ. მანვე განმარტა, რომ კონკრეტული სოციალურად დაუცველი პირისთვის ლეგალური შემოსავლის ჩარიცხვის შესახებ მონაცემებს ისინი შემოსავლების სამსახურიდან ღებულობენ. მათ შორის, საუბარია ხელფასის ჩარიცხვაზეც. ეს სისტემა პროგრამულად ისეა აწყობილი, რომ, როცა ლეგალური შემოსავლის თანხა ირიცხება, ამას პროგრამა თვითონვე გვიჩვენებს. ამიტომ, სანამ სოციალური მომსახურების სააგენტო ამ მონაცემებს მიიღებს შემოსავლების სამსახურიდან, დახმარების მიმღები თავად უნდა მივიდეს მათთან და განაცხადოს, რომ, ვთქვათ, ერთი თვე იმუშავა საცხობში და ჩაერიცხა გარკვეული თანხა. მის ამ განაცხადს სოციალური მომსახურების სააგენტო აუცილებლად გაითვალისწინებს. თუმცა ლეგალური შემოსავლის ჩარიცხვა არ ეხება სუხიტაშვილების ოჯახს.
--- 

მედიასაშუალება: 	http://tv25.ge/news.php?lang=ge&id=174
შრომის პირობების დეპარტამენტის ანგარიში
2017 წელს ნებაყოფლობითიდან სავალდებულო ინსპექტირებაზე გადასასვლელად საქართველოს ჯანდაცვის სამინისტრო შესაბამისი საკანონმდებლო ბაზის შემუშავებას იწყებს. სამინისტროს შრომის პირობების ინსპექტირების დეპარტამენტის უფროსის განმარტებით მოხდება შრომის ინსპექციის ინსტიტუციონალიზება, ინსპექტორების გადამზადება, კვალიფიკაციის ამაღლება, სერტიფიცირება, მატერიალურ-ტექნიკური საშუალებებით აღჭურვა. დეპარტამენტის უფროსმა სამომავლო გეგმებთან ერთად შრომის ინსპექტირების 2016 წლის ანგარიშიც წარმოადგინა. შრომის ინსპექტირების დეპარტამენტის მონაცემების მიხედვით, 2016 წელს, მთელი ქვეყნის მასშტაბით, გეგმური და არაგეგმური ინსპექტირება 176 ობიექტზე განხორციელდა. შემოწმების შედეგად გამოვლინდა ხანძარსაწინააღმდეგო სისტემის არარსებობის - 155, ელექტრო უსაფრთხოების გაუმართაობის - 80, ინდივიდუალური დაცვის საშუალებების არარსებობის - 63, კოლექტიური დაცვის სისტემის გაუმართაობის - 14, უსაფრთხოებაზე პასუხისმგებელი პირის არარსებობის - 17, მიკროკლიმატის დაუცველობის - 70 და მომეტებული საწარმო ხმაურის - 18 შემთხვევა.
--- 

მედიასაშუალება: http://ghn.ge/com/news/view/167513
სამედიცინო საქმიანობასთან დაკავშირებული კლინიკური შემთხვევების რეცენზირებას/ ექსპერტიზას ისევ სამედიცინო ასოციაციების გაერთიანება განახორციელებს
სამედიცინო ასოციაციების გაერთიანების მორიგ სხდომაზე მიღებულ გადაწყვეტილების თანახმად გაერთიანება 2017 წლის მანძილზეც განახორციელებს სამედიცინო საქმიანობის სახელმწიფო რეგულირების სააგენტოში შესული სამედიცინო საქმიანობასთან დაკავშირებული კლინიკური შემთხვევების რეცენზირებას/ ექსპერტიზას. სხდომაზე გაერთიანების წევრად მიღებულ იქნა საქართველოს ბირთვული მედიცინის ასოციაცია, ასევე განიხილეს გაერთიანების ეგიდით 2017 წელს საერთაშორისო სამედიცინო კონფერენციის ორგანიზების საკითხიც.
ინტერპრესნიუს.ჯი- http://www.interpressnews.ge/ge/sazogadoeba/414949-samedicino-asociaciebis-gaerthianeba-2017-tselsac-gaagrdzelebs-klinikuri-shemthkhvevebis-eqspertizas.html?ar=A
--- 

17.01.2017
მედიასაშუალება: http://www.interpressnews.ge/ge/regioni/414926-atcarashi-gripisa-da-gripismagvar-daavadebatha-gavrceleba-shemcirda.html?ar=A
აჭარაში გრიპისა და გრიპისმაგვარ დაავადებათა გავრცელება შემცირდა
გრიპისა და გრიპისმაგვარ დაავადებათა გავრცელება აჭარის რეგიონში შემცირდა. აჭარის საზოგადოებრივი ჯანდაცვის ცენტრის ინფორმაციით, 100 000 მოსახლეზე 327 მიმართვიანობა ფიქსირდება. უწყება ვირუსული დაავადების მატებას თებერვლის თვეში ვარაუდობს. „აჭარაში ამბოლატორიული შემთხვევები 20% შემცირდა. გრიპის მაგვარ დაავადებებზე 100 000 მოსახლეზე 327 მიმართვიანობა ფიქსირდება. ჰოსპიტალური შემთხვევები არის ნაკლები, ვიდრე გასულ კვირას იყო. ზოგადად, აჭარაში კლებადი დინამიკის გაგრძელებას ველოდებით, შესაძლებელია მეორე ტალღის მატება თებერვლის თვეში დაფიქსირდეს“, - განაცხადა აჭარის საზოგადოებრივი ჯანდაცვის ცენტრის დირექტორმა ნინო ნიჟარაძემ. „შემცირდა ვირუსისმაგვარ დაავადებებთან დაკავშირებით სასწრაფო- სამედიცნო დახმარების გამოძახება, თუმცა შემდგომმა გართულებებმა ბათუმში იმატა“ , - აცხადებს ბათუმის სასწრაფო დახმარების ცენტრის დირექტორის მოადგილე ბადრი პაქსაძე. „მართალია ვირუსულ დაავადებებზე გამოძახება შემცირდა, თუმცა შემდგომმა გართულებებმა საგრძნობლად იმატა. თუ დღეში გამოძახება 80- დან 100-მდე ფიქსირდებოდა, ამჯამად 20-დან 30-მდე გამოძახებაა“,- განცხადა ბადრი პაქსაძემ.
--- 

18.01.2017
მედიასაშუალება: საქართველოს რესპუბლიკა
კლინიკური შემთხვევების რეცენზირება-ექპერტიზას ისევ სამედიცინო ასოციაციების გაერთიანება განახორციელებს
სამედიცინო ასოციაციების გაერთიანების მორიგ სხდომაზე მიღებული გადაწყვეტილების თანახმად, გაერთიანება 2017 წლის მანძილზეც განახორციელებს სამედიცინო საქმიანობის სახელმწიფო რეგულირების სააგენტოში შესული სამედიცინო საქმიანობასთან დაკავშირებული კლინიკური შემთხვევების ექსპერტიზას. სხდომაზე გაერთიანების წევრად მირებულ იქნა საქართველოს ბირთვული მედიცინის ასოციაცია, ასევე განიხილეს გაერთიანების ეგიდით 2017 წელს საერთაშორისო სამედიცინო კონფერენციის ორგანიზების საკითხიც.
[bookmark: _GoBack]http://mediamonitoring.ge/mms/includes/image.php?id=4205261&name=18.01.2017+-+%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D%E1%83%A1+%E1%83%A0%E1%83%94%E1%83%A1%E1%83%9E%E1%83%A3%E1%83%91%E1%83%9A%E1%83%98%E1%83%99%E1%83%90&p=1&lang=Ge
